
KHA VHA VHE NA VHUPFIWA
MULAYOTIBE WA MVETAMVETO YA PHIMO NA TSHELEDE NA 

KHWIṊISO YA MILAYO YA MBUELO “VAT” 
Makumedzwa na Vhupfiwa

Komiti ya Tshoṱhe nga ha zwa Masheleni na Komiti ya NCOP nga ha zwa Masheleni dzi ramba vhakwameaho 
na zwigwada zwi zwitakalelaho u kumedza makumedzwa o tou ṅwalwaho nga ha Mulayotibe wa Mvetamveto ya 
Phimo na Tshelede na Khwiṋiso ya Milayo ya Mbuelo “VAT”.  

Mulayotibe wa Mvetamveto ya Phimo na Tshelede na Khwiṋiso ya Milayo ya Mbuelo “VAT” u ṱoḓa u:

• dzudzanya phimo dza muthelo wo ḓoweleaho; 
• khwiṋisa Mulayo wa Muthelo wa Ndaka wa 1955, hu u itela u khwiṋisa phimo ya muthelo wa ndaka; 
• khwiṋisa Mulayo wa Muthelo wa Mbuyelo wa 1962, hu u itela u khwiṋisa phimo dza muthelo na tshelede; 
• khwiṋisa Mulayo wa Muthelo wa Zwirengwa zwo Bveledzwaho Mashangoni a Nnḓa na zwo Bvelwadzwaho Fhano 
  Hayani wa 1964, hu u itela u khwiṋisa phimo dza muthelo u re kha Shedulu ya 1 ya Mulayo uyo; 
• khwiṋisa Mulayo wa Muthelo wa Zwirengwa wa 1991, hu u itela u khwiṋisa phimo ya zwirengwa; 
• khwiṋisa mbetshelo hu u itela u ṋetshedza muthelo u vhuedzaho wa zwishumiswa zwa eḽekhiṱhironiki zwi 
  vhambadzwaho; na
• ṋetshedza mafhungo a elanaho na zwenezwi. 

Vhupfiwa nga tshitshavha vhu ḓo farelwa Phalamenndeni nga ḽa 25 Lambamai na nga ḽa 2 Shundunthule 
2018. 

Makumedzwa na u sumbedza havho u ṋetshedza makumedzwa nga u tou amba zwi tea u ṱanganedzwa hu 
sa athu fhira awara ya 12:00 nga Ḽavhuṱanu ḽa 20 Lambamai 2018. 

Makumedzwa a tea u livhiswa kha Vhaṅwaleli vha Komiti Vho Allen Wicomb na Mufumakadzana Vho Teboho 
Sepanya (Komiti ya Tshoṱhe nga ha zwa Masheleni) na Vho Zolani Rento (Komiti ya NCOP nga ha zwa Masheleni), 
3rd Floor, 90 Plein Street, Cape Town, 8000 kana awicomb@parliament.gov.za / tsepanya@parliament.gov.za 
/ zrento@parliament.gov.za luṱ. (021) 403-3759 / (021) 403-3738 / (021) 403-8071 kana fakisi: (021) 403-3942.

Yo bviswa nga Muhulisei Vho YI Carrim, MP, Mudzulatshidulo: Komiti ya Tshoṱhe nga ha zwa Masheleni 
(Buthano ḽa Lushaka) na Muhulisei Vho CJ De Beer, MP, Mudzulatshidulo: Komiti ya NCOP nga ha zwa 
Masheleni (Khoro ya Lushaka ya Mavundu). 


